
ՀՀ կառավարության վերը նշված որոշման նախագծի ընդունման անհրաժեշտությունը պայմանավորված է հետևյալ հանգամանքներով. 

1. 2006թ. Հունիսի 22-ին ուժի մեջ է մտել ՀՀ Ազգային Ժողովի կողմից վավերացված ՄԱԿ-ի «Խոշտանգումների և այլ դաժան, անմարդկային կամ արժանապատվությունը նվաստացնող վերաբերմունքի կամ պատժի դեմ կոնվենցիայի (Խոշտանգումների դեմ կոնվենցիայի) Կամընտիր Արձանագրությունը: 2008թ. «Մարդու իրավունքների պաշտպանի մասին» ՀՀ օրենքում կատարված լրացմամբ Մարդու իրավունքների Պաշտպանը ճանաչվեց կանխարգելման անկախ ազգային մեխանիզմ: Վերը նշված նախագծի ընդունումը նպատակ ունի մասնավորապես ապահովելու «Մարդու իրավունքների պաշտպանի մասին» ՀՀ օրենքի  6.1 հոդվածով լիազորությունների իրականացումը:

2009թ. մարտի 1-ից ՀՀ Մարդու իրավուքների պաշտպանի աշխատակազմը Եվրոպական Հանձնաժողովի (այսուհետև` ԵՀ) աջակցությամբ սկսել է իրականացնել «Մարդու իրավունքների արդյունավետ պաշտպանությունը Մարդու իրավունքների Պաշտպանի հաստատության միջոցով` որպես Ազգային կանխարգելող մեխանիզմ`  խոշտանգումների և այլ դաժան, անմարդկային կամ արժանապատվությունը նվաստացնող վերաբերմունքի կամ պատժի դեմ կոնվենցիայի կամընտիր արձանագրությունը» թեմայով ծրագիր` 36 ամիս ընդհանուր ժամկետով:
ԵՀ հետ կնքված պայմանագրի 4.2 կետի համաձայն 18.03.2011թ-ին «Մարդու իրավունքների պաշտպանին միջազգային և դոնոր կազմակերպությունների կողմից հատկացվող ֆինանսական աջակցություն» ծրագրի (ծրագիր 03.03.02.05) թիվ 900013023016 գանձապետական արտաբյուջետային հաշվին մուտք է եղել ԵՀ կողմից փոխանցված երրորդ մասնաբաժնի գումարը` 47624637,2 դրամ (93271,91 Եվրո,  փոխարժեքը` 1 Եվրոն 510,6 դրամ), աշխատանքների 11 ամսվա ֆինանսավորման համար (2010թ. նոյեմբեր-2011թ. սեպտեմբեր): Քանի որ ծրագիրը շարունակվելու է մինչև 2011թ. տարեվերջ, ուստի մյուս փուլերի ծախսերը կկատարվեն հաջորդ մասնաբաժինների ֆինանսավորման հաշվին: Ծրագրի ողջ ընթացքում կշարունակեն աշխատել ընտրված հինգ փորձագետները:
2. ՅՈՒՆԵՍԿՕ-ի  Սոցիալական և հասարակական գիտությունների ծրագրի 1-ին գործողության  հիմնական խմբի շրջանակներում՝ «Մարդու իրավունքների խթանում ՅՈՒՆԵՍԿՕ-ի իրավասության ոլորտների շրջանակում, փիլիսոփայության և փիլիսոփայական երկխոսության, նոր ի հայտ եկող սոցիալական և հասարակական հիմնախնդիրների, ինչպես նաև միջմշակութային երկխոսության շրջանակներում» և «Հետազոտական քաղաքականության մարդու իրավունքների հետ փոխկապակցվածության ամրապնդում՝ մշակութային կյանքին մասնակցելու իրավունքի առնչությամբ ՅՈՒՆԵՍԿՕ-ի  իրավասության ոլորտում» վերտառությամբ գործողության ծրագրի շրջանակներում 2011թ. հուլիսին նախատեսվում է կազմակերպել մեկօրյա հանդիպում-քննարկում «Մշակութային կյանքին մասնակցելու իրավունքի իրականացումը ՀՀ-ում, Խոչընդոտներ, գերակայություններ, առաջընթաց և հեռանկարներ» թեմայով:

ՅՈՒՆԵՍԿՕ-ի հետ կնքված պայմանագրի 3.2 կետի համաձայն նախատեսված 7392 ԱՄՆ դոլար ընդհանուր գումարի ֆինանսավորումը պետք է ֆինանսավորվի երեք մասնաբաժիններով:  Մինչև սեմինարի սկսվելը 17.12.2010թ. ՀՀ Մարդու իրավունքների պաշտպանի աշխատակազմի գանձապետական արտաբյուջետային հաշվին մուտք է եղել 540952.2 ՀՀ դրամ (1514 ԱՄՆ դոլարին համարժեք), իսկ 30.03.2011թ.՝ 1356296.8 ՀՀ դրամ (3722 ԱՄՆ դոլարին համարժեք): Տրամադրված ֆինանսական միջոցների հաշվին նախատեսվում է մեկ օրով վարձակալել դահլիճ և բարձրախոսներ, ապահովել «Մշակութային կյանքին մասնակցելու իրավունքի իրականացումը ՀՀ-ում. Խոչընդոտներ, գերակայություններ, առաջընթաց և հեռանկարներ» հետազոտական վերլուծական զեկույցի հրատարակումը և բաժանումը նախատեսված մարմիններին և դոնորին, ինչպես նաև սեմինարի 50 մասնակիցների համար ապահովել անհրաժեշտ նյութերը,  նախատեսված երկու  սուրճի ընդմիջումները, ճաշը, ընթրիքը և այլ ծախսերը:
Արդյունքում ՀՀ 2011 թվականի պետական բյուջեի եկամուտների ծրագրային ցուցանիշները կավելանան 49.0 մլն  դրամով, իսկ ծախսերի ծրագրային ցուցանիշները կավելանան 49,9  մլն  դրամով, դեֆիցիտը կավելանա՝ 0,9 մլն դրամով (որի ֆինանսավորմումը կկատարվի 2010թ. տարեվերջի 4,2 մլն դրամ ազատ մնացորդի հաշվին): 

Ներկայացված իրավական ակտի նախագիծը չի ներառում գործող քաղաքականության սկզբունքային փոփոխությաններ:

Ներկայացված նախագծի նպատակն է ապահովել ՀՀ կառավարության 1999 թվականի հունիսի 10-ի՝ <<Հայաստանի Հանրապետության բյուջետային հիմնարկների արտաբյուջետային միջոցների սպասարկման, հաշվառման և վերահսկողության կարգը հաստատելու մասին>> N 404 որոշման պահանջները:

Նախագծի մշակման գործընթացում ներգրավված են եղել Մարդու իրավունքների պաշտպանը և ՀՀ ֆինանսների նախարարությունը:
Ներկայացված նախագծի ընդունմամբ ակնկալվում է, որ կբարձրանա Մարդու իրավունքների Պաշտպանի, որպես կանխարգելման անկախ ազգային մեխանիզմի գործունեության արդյունավետությունը:

Աշխատակազմի ղեկավար՝





Ա. Վահանյան

ՏԵՂԵԿԱՆՔ

Հայաստանի Հանրապետության մարդու իրավունքների պաշտպանի աշխատակազմի արտաբյուջետային հաշվի միջոցների ծախսման 2011 թվականի նախահաշիվը հաստատելու, «Հայաստանի Հանրապետության 2011 թվականի պետական բյուջեի և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման ցուցանիշներում փոփոխություններ կատարելու մասին»  ՀՀ կառավարության որոշման ընդունման կապակցությամբ պետական բյուջեում ծախսերի ավելացման կամ եկամուտների  նվազման մասին

Վերը նշված նախագծի ընդունման արդյունքում ՀՀ 2011 թվականի պետական բյուջեի եկամուտների ծրագրային ցուցանիշները կավելանան 49,6 մլն  դրամով, իսկ ծախսերի ծրագրային ցուցանիշները կավելանան 49,9  մլն  դրամով, դեֆիցիտը կավելանա՝ 0,9 մլն դրամով (որի ֆինանսավորմումը կկատարվի 2010թ. տարեվերջի ազատ մնացորդի հաշվին): 

ՏԵՂԵԿԱՆՔ

Հայաստանի Հանրապետության մարդու իրավունքների պաշտպանի աշխատակազմի արտաբյուջետային հաշվի միջոցների ծախսման 2011 թվականի նախահաշիվը հաստատելու, «Հայաստանի Հանրապետության 2011 թվականի պետական բյուջեի և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման ցուցանիշներում փոփոխություններ կատարելու մասին»  ՀՀ կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության 

կամ բացակայության մասին

Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:

ՏԵՂԵԿԱՆՔ

Հայաստանի Հանրապետության մարդու իրավունքների պաշտպանի աշխատակազմի արտաբյուջետային հաշվի միջոցների ծախսման 2011 թվականի նախահաշիվը հաստատելու, «Հայաստանի Հանրապետության 2011 թվականի պետական բյուջեի և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման ցուցանիշներում փոփոխություններ կատարելու մասին»  ՀՀ կառավարության որոշման ընդունման կապակցությամբ իրավական ակտի նախագծմանը և քննարկմանը հասարակության մասնակցության մասին.

Իրավական ակտի նախագծմանը և քննարկմանը հասարակության մասնակցության մասին կետը կիրառելի չէ, քանի որ նախագիծը Մարդու իրավունքների պաշտպանին օրենքով տրված լիազորությունների իրականացմանն է վերաբերում:

